
 
 

TUSI TAIALA 
MO LE PULEA MA LE VA'AlA LELEl O I'A MA FIGOTA 

 
O LE AFIOAGA O 

 

 
Setema 27, 1996 

 
 
 
 
 
 
 
 
 
 
 
 
 

SAUNIA: 
Pule mamalu a Alii ma Faipule ma tagatanuu o le Afioaga faatasi ai ma le lagolagosua a le Ofisa o Faigafaiva o le 

Matagaluega o Faatoaga ma Faigafaiva. 

 
Tapenaina : Tafatoa Ferron Fruean, Sefulu Leleimalefaga  



 2 

 
 
 
 
 
 
 
 
 
 
 
 

1. UPU TOMUA 3
2. AUTU 3
3. TAPENAGA 3
4. TULAFONO I ASO UA MAVAE 4
5. TULAFONO MA FAASALAGA 4
 5.1 Faamalosia tulafono faa-le-nuu e faasaina ai faigafaiva-le-talafeagai 5
 5.2 Ia faasalalauina tulafono a le afioaga : Puipuia o le gataifale o Salua-tai Manono 6
 5.3 Tulafono mo upega mata ninii 6
 5.4 Unaia faigafaiva i tua’au ma aoaoga mo faigafaiva 7
 5.5 Iloilo le gataifale mo le faafaatoagaina o figota 7
 5.6 Ia aoina mai i uta ma faatamaia le alamea 7
 5.7 Iloiloina le talafeagai o le faasaoina o se vaega o le gataifale 8
 5.8 Taofia le aoina o fugafuga ma isi figota mo le auina i maketi i fafo 8
 5.9 Aveeseina o limu mai le gataifale 9
 5.10 Faaaogaina le manao talosaga 9

6. FAAMATALAGA I LE AFIOAGA 10
7. KOMITI O LE FAASAO 11
  
 Pepa o Faamatalaga 

 Polokalame mo le Faasaoina o Gataifale o Nuu ma Afioaga  
( Community-Based Fisheries Management Program) 

 Ogasami faasaoina (Fish Reserves) 
 Amu ma A’au (Coral Reefs) 
 Faigafaiva-le-talafeagai (Destructive Fishing Methods) 
 O Alamea ( Crown-of-Thorn Starfish) 
 Lapisi lafoai ma le Faatafunaiina o le Gataifale (Marine Pollution & Dumping of Rubbish) 
 Tulafono Faatonutonu (Size Regulation) 
  
 Faamatalaga Faopoopo 
 Ripoti o le Feiloaiga : Aukuso 03, 2006 
 Toe Iloiloina o le Tusi Taiala a le Afioaga o Salua Manono-tai 



 3 

1. UPU TOMUA 
O le faaitiitia o i’a ma figota i Samoa e afua mai i le anoanoai o mafuaaga eseese. O nisi o nei mafuaaga e aofia ai;  

 le tanumia o vaega o le gataifale mo eleele-fou (fanua) 
 le soona fagotaina faa-le-tatau o le gataifale e le aufaifaiva 
 le faaaogaina o faigafaiva-le-talafeagai 
 ma aafiaga mai i afa malolosi (Ofa 1990, Val 1991, Heta 2004) ua tuanai.  

 
O nei faafitauli o loo tulai mai pea i gataifale o si o tatou atunuu ma o loo avea lea ma auala e faaitiitia ai i’a ma 
figota. O le faaitiitia o nei tamaoaiga o le sami e faaitiitia ai foi porotini maua (protein) mo le taumafa tatau (taumafa 
paleni) mo tagatanuu o Samoa. O se atugaluga tele lea i le Malo o Samoa na faapea ai ona faatino nisi o fuafuaga 
faataatitia e pei ona faailoaina atu i lalo.  
 
O le tausaga e 1988 na pasiaina ai e le Kapeneta le Tulafono Autu Tau Faigafaiva e faamalosia ai le (i) laiseneina 
o vaa-fagota mo fagotaga, (ii) faasaina le faia o faigafaiva-le-talafeagai i ogasami o Samoa. Peitai ane o nei tulafono 
uma e lei silafia e le toatele o tagatanuu o Samoa i ia vaitaimi. O se tasi o mafuaaga ona o le toaitiiti ma le 
toagaogao o le aufaigaluega. Ae o seisi mafuaga ua talitonu le taofi na faigata ona ausia ai lea tulaga ona e lei iai se 
polokalame i lea vaitaimi e pei o le Polokalame o le Faasao o le Gataifale mo Nuu ma Afioaga. O lenei polokalame e 
pei ona faatinoina nei, ua fesoasoani tele i le faa-malamalamaina mo le silisfia e le mamalu o le atunuu o ia tulaga.  
 
I le tausaga 1995 na pasiaina ai e le Kapeneta le Tulafono Faatonutonu e Faatapulaaina ai le Laiti o I’a ma 
Figota. O lenei tulafono na pasiaina ma le faamoemoe e tuu avanoa ma fesoasoani i le faasaoina o i’a ma figota ua 
tauau ona mou atu. O le faatapulaaina o le laiti o i’a ma figota e faataga mo le fagotaina ina ia ausia le lapopoa ina ia 
mafai ona tautuufua ma fanafanau e faatupulaia ai le faitau aofai o le tamaoaiga o le gataifale. O loo faapipiiina atu i 
le pito i tua o le Tusi Taiala se Pepa o Faamatalaga (6) mo faamatalaga faaopopo o lenei tulafono. 
 
O Tulafono Laiti a nuu ma afioaga ua amanaiaina e le Faamasinoga. O se tasi lea o auala ua tuu sao ai e le Malo le 
malosi i nuu ma afioaga e mafai ai ona o latou molia i le tulafono soo se tagata e le usitaia tulafono ua aiaia i totonu 
o le Tusi Taiala a le afioaga o Fagalii Vaimauga i Sasae. O nei tulafono o loo i lalo o le vaega o Tulafono ma 
Faasalaga o le Tusi Taiala aua le pulea tatau ma le vaaia lelei o le gataifale i tulaga o ona tamaoaiga ma lona 
siosiomaga mo se lumanai manuia. O tulafono laiti e soalaupuleina ma autasi iai le Pule Mamalu a Alii ma Faipule o 
afioaga taitasi. 
 
2. AUTU 
O le autu lenei sa faatalatalanoaina i le faatalatalanoaga ma vaega taitasi (matai, tina, taulelea) o le afioaga.  
 

 
 
3. TAPENAGA 
0 lenei tapenaga sa saunia lava e tagata o le afioaga o Salua faatasi ai ma ni fautuaga, ma le lagolagosua a le ofisa. 
O se otootoga lenei o le tapenaga o le pulega o le siosiomaga o le gataifale ma le va'aia lelei o i'a ma figota. 
  
Vaevaeina o vaega  
O vaega sa vaevaeina i ai e aofia ai le Aufaifaiva, ma le Komiti a tina ma tamaitai. Sa feiloai nei vaega e lua ma sui o 
le ofisa o faigafaiva ma faatalatalanoaina ai faafitauli o le gataifale o loo alia' e i le afioaga, atoa ai ma ni fofo 
talafeagai e foia ai nei faafitauli. 
 
Komiti faufautua 
O lenei Komiti o loo aofia ai sui taitoatolu sa filifilia mai i vaega taitasi latou te molia finagalo faaalia o vaega eseese i 
le fono laititi. O le Komiti la lenei sa latou tuufaatasia faamaumauga ma faamatalaga mai i nei vaega taitasi ma sa 
mafai ai ona latou tapenaina se ata faataitai o le pulega o le siosiomaga o le gataifale ma le vaaia lelei o i'a ma figota 
o lenei fuafuaga o loo aafia ai lagona o tagata o le afioaga i le puleaina o faigafaiva ma le siosiomaga o le gataifale. 
 
Tauaofiaga o le fono tele 
Na tauaofia lenei fono i le Aso 27 Setema 1996 mo le taliaina, fautuaina atoa ai ma se teuteuga o le fuafuaga 

1. Ina ia puipui le siosiomaga o le gataifale 

2. Toe faatupulaia le tamaoaiga o le gataifale mo tupulaga o le lumanai 

muamua o le Tusi Taiala. O lenei fonotaga na filifilia ai le komiti o le faasao 
 
4. TULAFONO I ASO UA MAVAE 
Tulafono a le motu atoa o Manono i aso ua mavae. O le faasaina o faigafaiva le talafeagai: 
 Fanai'a 
 Avaniukini 
 Vailaau oona 

O nei tulafono sa faasalalauina i le leitio (2AP). 
O nei tulafono o loo faamamaluina ma amanaiaina e pei ona sa i ai i le taimi muamua faatoa faamamaluina ai i 
totonu o le afio'aga o Salua. Ae peitai e leo mamalu i nei vaitaimi ona o le le amanaiaina e isi afio'aga o nei tulafono. 
 
O mafuaaga e pei ona taua e aofia ai: 
 le leai se malosiaga mai le Malo 
 nisi o tagata o loo mafaufau mo le taimi nei ae le o vaai i le taimi o i luma ma le lumana'i manuia o tupulaga. 

O nei mafuaaga uma o loo aafia i le Fuafuaga mo le Pulega o le Siosiomaga o le gataifale ma le vaaia lelei o i'a ma 
figota. 
 

E le gafatia e nao le malosi faaletulafono a le malo ona malupuipuia ai le siosiomaga o le gataifale ma ona 
tamaoaiga. E utiuti le tulaga tau tupe ma toagaogao foi le aufaigaluega a le malo latou te faamalosia ma unaia 
tulafono taufaigafaiva i nuu taitasi o Samoa. O le fofo talafeagai o loo i aao o tagata o loo soifua ma alala i le afioaga 
faatasi ai ma le faamalumaluga a Alii ma Faipule. O lenei tali o le a le pine ona unaia tagata latou te galulue faatasi 
ina ia malupuipuia ma faaleleia le siosiomaga o le gataifale ma ona tamaoaiga mo nei ma tupulaga o le lumanai. 
 

 
5. TULAFONO MA FAASALAGA 
O tulafono ma faasalaga o ni fuatuaga faataatitia ua faamoemoe e faaono foia ai faafitauli ua faaalia ma faailoa mai 
e vaega eseese o le afioaga. E lua (2) ituaiga o fuafuaga, ma o le fuafuaga ua aupito sili ona taua o fuafuaga 
faataatitia e faatinoina e le afioaga. 
 
O nisi fuafuaga faataatitia e faatinoina lea e le ofisa o faigafaiva. O nei fuafuaga e aofia ai le  tuuina atu o fautuaga 
ma fesoasoani nisi auala e pei o mafutaga-faaleaoaoga ma le tufatufaina o pepa o faamatalaga i mataupu e fesootai i 
le gataifale. O galuega uma lava e faatinoina e le ofisa o faigafaiva e ao ona faamaonia e le faatonu lagolago 
(Assitant Cheif Executive Officer) a le matagaluega o faatoaga ma faigafaiva. 
 
I taimi o faatalatalanoaga i vaega taitasi, e tele ni mafuaaga sa faailoa mai ae auga lava i le faafitauli ogaoga o le 
faaitiitia lea o i'a ma figota i le aloalo ma aau o le afioaga o Tafatafa & Matavai.  
 
O mafuaaga ma o latou aafiaga i le siosiomaga o le gataifale sa faapea ona iloiloina ma sailia. O tali o faafitauli ma 
fofo poo auala e foia ai na iloiloina foi i faatalatalanoaga. E le gata i lea sa faailoa mai ai foi ma vaega latou te 
faatinoina nei galuega. 
 
Ae lei faamatalatala auiliiliina fuafuaga faataatitia a le afioaga na faapea ona autasi iai, e ao pea ona toe faamanino 
tulafono a le malo o loo lagolagoina lenei faamoemoe. 
  
 
 
 
 
 
 

 
Tulafono Autu o Faigafaiva (1988) : O le tulafono a le Malo o Samoa e ; 
(1) Faasaina o Faigafaiva-le-Talafeagai, 
(2) Faamalosia ai le Laiseneina o Vaa-Fagota. 

Tulafono Faatonutonu Mo Le Laiti Faatapulaaina mo I’a ma Figota (1995) : O le tulafono lea e 
faatapulaaina ai le laiti o i’a ma figota, ma le fuaina o mata-upega.  
 
 
Tulafono Laiti : O tulafono laiti o faigafaiva i nuu ma afioaga ua pasiaina ma amanaiaina e le Faamasinoga.   
 

O le vaega i lalo o le a auiliiliina atu ai atoatoa fuafuaga faataatitia sa aoina mai i vaega taitasi ma tuufaatasia e le 
komiti faufautua ma le lagolagosua a le ofisa o faigafaiva. 

 
 
 

 

 

5.1 FAAMALOSIA TULAFONO FAA-LE-NUU E FAASAINA AI FAIGAFAIVA-
LE-TALAFEAGAI 
O faigafaiva-le-talafeagai ua mautinoa lo latou tulaga ogaoga i le faatamaiaina o le alititai (amu) ma le tele o meaola 
o le gataifale. O se faataitaiga o nei ituaiga o faigafaiva-le-talafeagai e iai vaila'au ta-lavalava, ava niukini ma fanai'a. 
 
Ua le gata ina faatamaia ai se vaega tele o le fogatai (amu) ae e faapena foi ona umi ai tele se taimi e toe faatupuina 
ai le tele o meaola o le gataifale ua aafia ma mamate i nei ituaiga faigafaiva. A faaleagaina le alititai o lona uiga o le 
a leai ni i'a ma ni figota e toe maua ai. 
 
Fuafuaga faataatitia a Ie afioaga 
Ua molimauina le malu puipuia o pulega faalenuu i aso nei, ma fautuaina ai e le komiti faufautua vaega taitasi o le 
afioaga aemaise le fono mamalu a Alii ma Faipule ina ia faatumauina pea ma faamalosia le taofia o faigafaiva-le-
talafeagai. 
 
Fautuaga 
Ina ia faatumauina pea ma faamalosia tulafono o loo iai a le afioaga mo le faasaina o faigafaiva le talafeagai. 
 
Tulafono 
Mo le mamalu o le atunuu atoa ai ma tagatanuu o Salua, ua matua faasaina lava faigafaiva-le-talafeagai e pei o 
fanaia, ava niukini, vaiilaau oona e tusa ai ma aiaiga o le Tulafono Autu Tau Faigafaiva 
 
Faasalaga 
O faasalaga o loo i ai nei mo soo se tagata o Salua e maua ua ia soli le tulafono o le a i ai pea lea i aao o Alii ma 
Faipule e tusa ma lana solitulafono. Afai ae teena le faasalaga o le a faia loa iai se isi fuafuaga poo le molia loa i le 
tulafono a le Malo. 
 
Fuafuaga faataatitia a Ie ofisa o faigafaiva 
O le a fesoasoani le ofisa i le faamalamalaina lea o le aafiaga o nei faigafaiva-le-talafeagai e tauala atu lea i le 
tufatufaina atu o pepa o faamatalaga.  
O le a fesoasoani foi le ofisa i le tapenaina ma le saunia o se ripoti e tuuina atu i luma o le faamasinoga mo le 
moliaina o se tasi na te solia lenei tulafono. O le moliaga e lagolagoina e le Tulafono Autu Tau Faigafaiva 1988. 
Silasila i le Tulafono Laiti o loo faapipii atu i tua o le Tusi Taiala mo se faamalamalamaga atili o lenei tulafono. 
 
A faamaonia se tagata i lenei solitulafono i le faamasinoga e mafai ona faasalaina i se sala tupe e LE sili atu ma le 
$10,000.00 ( poo le 100 unite o  faasalaga, 1 unite o faasalaga = $100.00, 100 unite o faasalaga = $10,000.00) 
 

 

5.2 IA FAASALALAUINA TULAFONO A LE AFIOAGA 
Ua fautuaina e le komiti faufautua le faasalalauina o tulafono a le nuu ua faamoemoe ma faaagaga i le puipuiga o le 
siosiomaga o le gataifale ma ona tamaoaiga ma faigafaiva. 

Fautuaga 
O faasalalauga i leitio o le a gafa lea ma Alii ma Faipule. O le komiti faufautua o le a gafa lea ma le faamaopopoina 
aemaise le tapenaga o faasalalauga e faatatau i tulafono e puipuia ai le siosiomaga o le gataifale ma le vaaia lelei o 
i'a ma figota. 
 

Autu o le Faasalalauga : Puipuia o le Gataifale o Salua-tai Manono 
 
T aimi Fautuaina 
Ua maea nei ona faamaonia uma tulafono a le afioaga e pei ona tusia ai i totonu o lenei Tusi Taiala. I le taimi nei e 
fautuaina le afioaga i le faalauiloaina o ana tulafono mo le pulea tatau ma le vaaia lelei o le gataifale, o lona 
tamaoaiga faapea ai ma lona siosiomaga. O auala e mafai ona faasalalauina ai e aofia ai nusipepa e pei o le 
Observer, Newsline, Savali ma isi. E mafai foi ona faatinoina se faasalalauga i ala-leo e pei o le Talofa FM(88.5FM, 
99.9FM), SBC Radio1 (89.1FM), 2AP (5.40AM) ma isi. E mafai foi ona faaaogaina auaunaga a TV e pei o le SBC, LAU 
TV ma le TV 3. O loo mafai ona faatinoina e nei ofisa televise ituaiga faasalalauga faapenei. 
 
 

5.3 TULAFONO MO UPEGA MATA NINII 
O le faaaogaina o upega mata ninii i faigafaiva ua maitauina ai le tele o i'a laiti ua faatamaia ai. Ua i ai le talitonuga o 
le a oo atu i se tulaga faaletonu i'a maua, pe a faaauauina pea le faaaogaina o nei ituaiga faigafaiva. O le a faaitiitia 
i'a e mafai ona oo atu lo latou lapopoa e maua ai le avanoa e fanafanau ma tautuufua ai. O le Tulafono Faatonutonu 
o le Lapoa Faatapulaaina o I’a ma Figota e mafai ai ona molia se tasi e fagotaina i’a ma figota e laiti ifo nai loo le 
lapopoa o loo tuu mai i le tulafono. Silasila i tua o loo faapipii ai pepa o faamatalaga e uiga i lea tulafono ma nisi 
faamatalaga faaopoopo.  
 
Tulafono 
Ua matua faasaina lava upega mata ninii e i lalo ifo o le 2.5” inisi ona toe faaaogaina mo ni fagotaga i le aloalo o 
Salua.  
 
faasalaga 
O soo se tasi e maua ua ia solia lenei tulafono, o le faasalaga o le a iai pea lea i aao o Alii ma Faipule e tusa ma lana 
solitulafono. Afai ae teena le faasalaga o le a faia loa iai se isi fuafuaga poo le molia loa i le Tulafono Faatonutonu e 
pei ona faamatalatalaina atu i luga.  
 
Fuafuaga faataatitia a le Afioaga 
Ua faailoa mai e le afioaga o le faaaogaina o upega mata ninii o se tasi lea o faafitauli ua faaitiitia ai i'a maua, ma na 
faia ai loa se tulafono ina ia faasaina le toe faaaogaina o mataupega e i lalo ifo o le 2.5” inisi 
 
Fuafuaga faataatitia a le ofisa o faafaigafaiva 
O le a fesoasoani le ofisa i le tuuina atu lea o ni pepa o faalatalaga e faamalamala atili ai le Tulafono Faatonutonu o 
le Laiti Faatapulaaina mo I’a ma Figota. 
E fesoasoani foi le ofisa i le moliaina o se tasi ua molimauina lona solia o lenei tulafono. O ripoti o le a fesoasoani le 
ofisa mo lona tapenaina ma tuuina atu loa i luma o le faamasinoga. 
 
A faamaonia se tagata i lenei solitulafono i le faamasinoga e mafai ona faasalaina i se sala tupe e LE sili atu ma le 
$10,000.00 ( poo le 100 unite o  faasalaga, 1 unite o faasalaga = $100.00, 100 unite o faasalaga = $10,000.00) 

 
 

5.4  UNAIA FAIGAFAIVA I TUA’AU MA AOAOGA MO FAIGAFAIVA 
E mafai ona faaleleia le tamaoaiga o i'a ma figota maua i vaega o le gataifale ua faaleagaina pe afai e faaitiitia le 
fagotaina o nei vaega o le gataifale. O le tele o nei vaega o le gataifale e aofia ai le aloalo, aau ma isi. O le unaia o 
faigafaiva i tuaau ma aau-mamao o se tasi lea o auala e faaleleia ai le tamaoaiga i ogasami lata ifo i uta e pei o 
aloalo. O le mafuaaga ona o le a tuu avanoa i ia ma figota e feola, fanafanau ma tautuufua e aunoa ma le 
faalavelave iai o tagata. 
 
Ua i ai le talitonuga i le komiti faufautua e ao ona unaia ma faamalosia faigafaiva i tuaau ma aau mamao ina ia tuu-
mama ai le fagotaina o i'a ma figota o le aau ma le aloalo. Ua le gata foi i lea ae o le a mafai ai ona toe faatupulaia 
ma faaleleia ai le tamaoaiga o le tele o vaega o le gataifale ua faaleagaina.  

Fuafuaga Faataatitia a le Afioaga 
Ia talosagaina le Ofisa o Faigafaiva ina ia faatinoina se aoaoga i auala tau faigafaiva e aoaoina ai le autautai o le nuu 
ma ia faatautaia e se Alii Ofisa o Faigafaiva ua i ai se tomai faapitoa tau faigafaiva. 
 
Fuafuaga Faataatitia a le Ofisa o Faafaigafaiva 
O le a fesoasoani le ofisa o faigafaiva i le tufatufaina atu lea o pepa o faamatalaga e uiga i nisi o mataupu taua tau 
faigafaiva i tua’au. 
 
 

5.5 ILOILO LE GATAIFALE MO LE FAAFAATOAGAINA O FIGOTA 
O le tufaina atu ma le faafaatoagaina, ua faatatau lea i le auina mai o ni figota poo ni i'a mai isi atunuu ma tufaina 
atu e faaola i se ogasami ua talafeagai. O le faafaatoagaina ua faatatau lea i le faaolaina o figota i se nofoaga ua 
saunia. O nisi nei o atinae mo le faatupuina o figota aua le toe faaolaina i se ogasami ua talafeagai lelei.  
 
Faamatalaga faaopopo : Tufaina o Figota 
O le tufaina o le aliao i le tele o atunuu o le Pasefika ua mautinoa ai le tele o ni faamanuiaga na mafai ona 
seleseleina e nei atunuu. I Fiti, na mafai ona toomaga i ai tagata i le aano o le aliao e avea ma mea taumafa. O lona 
atigi na mafai ona faatauina atu e gaosi ai faamau o ofu i fale gaosi mea. I le Atu Kuki e tusa ma le 280 aliao na 
tufaina atu i ai ma na mafai ona maua mai ai se aofaiga e tusa ma le 200 tone o atigi aliao i lea tausaga na faatauina 
i fale gaosi faamau. I le 1990 na tufaina atu ai i sami o le motu o Namua i Aleipata le 400 aliao, ma e le o mai iloa 
tonu le tulaga ua oo i ai nei aliao.  
 
I le tele o vaega o le aloalo ma aau o Samoa o loo maua ai figota e pei o le pae, asi ma le tugane. O nei figota ua 
mautinoa lo latou faaitiitia talu ai o le soona fagotaina e tagata mo taumafa ae ua faapena foi ona faatamaiaina o 
latou nofoaga e afa malolosi. I le tele o nofoaga ua le toe maua ai nei figota, pau le faamoemoe o le aumaia lea o ni 
figota mai nisi atunuu ma tufaina atu i ai aua le faaolaina i nei vaega o le gataifale. 
 
Fuafuaga faataatitia a le ofisa 
Sa faapea ona oo atu se alii ofisa mai le vaega suesue a le ofisa ma suesueina le gataifale o le afioaga. Sa faamaonia 
ai le talafeagai o le gataifale o le afioaga mo le faaolaina ai o ni figota. Sa faapea ai loa ona tuu atu ni faisua i lona 
aofaiga e 2000 mo afioaga taitasi o le motu o Manono i le aso 16 Setema 1996. O nisi o fuafuaga faataatitia a le ofisa 
o loo taua i lalo; 
 
 Fesoasoani i le vaaia ma le mataituina o le sologa lelei o le tuputupu ae o meaola ua atinaeina. 
 Tufatufaina atu figota pei o faisua, aliao, tilapia ma nisi. 

 

5.6 IA AOINA MAI I UTA MA FAATAMAIA LE ALAMEA 
O le alamea o se meaola o le ituaiga o le aveau ma e nofo i luga o le aau. O lenei meaola e na te aiina meaola ninii 
ua taua o polipe o loo tutupu mai ai amu. A oo ina faateleina lenei meaola o le a faapena ona latou faatamaiaina se 
vaega tele o le aau ma pagatia ai le tele o meaola o loo faalagolago i le aau mo nofoaga ma meaai.  
 
E le mafai ona faaumatia pe tapeina le alamea i le vaevaeina o lona tino i le sami, aua e mafai e nei itu tino ona 
faatupuina mai ai nisi alamea fou. E pau lava le auala e faaumatia ai lea meaola faalafua o le aumaia i uta i le pau-
matu e faamagoina ai pe tanuina ma avea ai ma faalelei-palapala.  
 
Fuafuaga faataatitia a Ie afioaga 
Ua faailoa mai e le Afio'aga o le alamea o se tasi lea o mafuaaga o le pe o amu o le gataifale. E le gata i le 
faatamaiaina ai o amu ae aafia ai foi le soifua o tagata faifaiva, ma ua tuuina mai ai e le komiti se manatu ina ia 
fatamaia le alamea e ala lea i le aoina mai i uta i le paumatu ma faamagoina ai pe fai ai foi se isi o gaioiga e tapeina 
ai.  
 
Fautuaga 
Ia faatamaia lenei meaola e ala i le aoina ma aumaia i uta e faamago ai pe tanumia foi i le palapala. 
 
T aimi F autuaina 
Ua fautuaina ina ia le utuva le aoina o lenei meaola pe afai e mauaina i taimi o fagotaga ma aumaia i le paumatu e 
faatamaia ai. 

Fuafuaga faataatitia a Ie ofisa o faigafaiva 
O loo faapipiina atu i le Tusi Taiala pepa o faamatalaga e faamalamala atili ai i sui o le afioaga aafiaga o le 
siosiomaga ma i’a ma figota mai i le alamea. Faatasi ai ma se fofo e ono foia ai lenei faafitauli. 
 
 

5.7  ILOILO LE TALAFEAGAI O LE FAASAOINA O SE VAEGA O LE 
GATAIFALE 
O se vaega o le gataifale ua faasaoina e tatau ona le toe aafia lea vaega i ni faigafaiva. O le a avea lea vaega o le 
gataifale ma vaega faasao e malu puipuia ai le siosiomaga ma ona tamaoaiga (i figota ma i'a). O lenei vaega faasao 
o le a faasaoina ai amu, aau faapea foi ma ia ina ia mafai ona maua e nei meaola le avanoa e tautuufua ma 
fanafanau ai. O le autu taua lava o le a avea lenei faasao ma punaaga o i'a ma figota e mafai ai ona faaleleia nisi o 
vaega o le gataifale ua afaina. O le a fanafanau ma tautuufua  i' a ma figota o loo nonfo i lea vaega faasaoina ma 
tafea atu o latou fua fanua ma faatupuina ai nisi meaola fou i nofoaga ua le maua ai ni i'a ma figota. O le a le pine 
ona manuia ai i tatou ae faapea foi tupulaga o le lumanai. 
 
Fuafuaga Faataatitia a Ie Afio'aga 
O le afioaga e ao ona: 
 Galulue faatasi ma lagolagosua i le aufaigaluega a le ofisa i le faatinoina o le iloiloga o le tulaga talafeagai o se 

vaega o le gataifale e avea ma vaega faasaoina. 
 Talanoaina ma auiliilina le lipoti ma ia faia se faaiuga i le faavaeina o le vaega faasaoina. 
  
Fuafuaga Faataatitia a Ie Ofisa o Faigafaiva 
O le ofisa o le a: 
 Faatinoina le iloiloga o le gataifale e avea ma vaega faasaoina a'o lei maea le masina o Setema, 1996. 
 Saunia le lipoti mo le tuuina aloaia atu i le komiti ma le Fono mamalu a Alii ma Faipule. 
  

 

5.8 TAOFIA LE AOINA O FUGAFUGA MA ISI FIGOTA MO LE AUINA ATU I 
MAKETI I FAFO 
O figota e pei o fugafuga, mamao, sea ma isi ituaiga o loo faatauaina mo le fofoga taumafa e tagata Samoa. O nei 
figota e faigofie ona fagotaina ona e maua i nofoaga papa'u. Talu ai o le faigofie ona fagotaina o nei figota ua iai se 
popolega e faaono tulai mai ai le faaitiitia o nei tamaoaiga i se taimi o le lumanai pe a faaauau pea ona fagotaina mo 
le auina atu i maketi i fafo. O lea ua moomia tele ai ni tulafono e ao ona puipuia ai le soona fagotaina o nei figota. 
 
Fuafuaga faataatitiaa a le afioaga 
O le fagotaina o fugafuga, mamao, maisu ma isi ituaiga mo maketi i atunuu i fafo ua mafua ai le tulaga faaitiitia o le 
mauaina o nei figota i gataifale o Salua. Ua fautuaina e le Komiti Faufautua ina ia taofia loa le toe fagotaina o nei 
figota ina ia toe tulai mai ise tulaga lelei. 
 
Tulafono 
Ia faamuta ma faasaina loa le fagotaina o nei figota mai le gataifale o Salua mo le faatauina atu i maketi i fafo a ia 
tau lava na o le fagotaina mo le fofoga taumafa. 
 
Faasalaga 
O le a fuafuaina lava e le fono mamalu a Alii ma Faipule le faasalaga e tusa ma le solia o lenei tulafono. 
 
Fuafuaga faataatitia a Ie Ofisa 0 Faigafaiva: 
I le taimi nei o loo faasaina i lalo o le Tulafono Autu Tau Faigafaiva le fagotaina, umia, ma le faatauina atu o fua-
fanau o Ape.  
O se tasi e solia lenei tulafono o le a moliaina loa e le ofisa i luma o le faamasinoga. A faamaonia lea solitolafono e 
mafai ona faasalaina i se sala tupe e LE sili atu ma le $10,000.00 ( poo le 100 unite o  faasalaga, 1 unite o faasalaga 
= $100.00, 100 unite o faasalaga = $10,000.00) 
 
 

5.9 AVEESEINA O LIMU MAI LE GATAIFALE 

Ua maitauina le tele o afioaga e masani ona latou faailoaina mai o le limu o se tasi lea o faafitauli i le aloalo ae peitai 
e lei mautinoa lea tulaga. O le faatupulaia o le ola tele o limu i nisi o taimi, e mafua mai i le faatafunaina o le 
gataifale. O nisi nei o otaota e maua ai meaai mo le faatupu teleina o le limu.  
 
Mo se faataitaiga o fetalaisa o loo tafia mai faatoaga agai i le sami, vaitafe ma aloalo. O le faatupulaia o limu ua 
atagia ai le faaleagaina ai o le gataifale i se vaitami e lei mamao atu ae o le taimi nei o loo taumafai malosi mo le toe 
faaleleia. 
 
E ui lava i manatu o tagata ua faaalia ae peitai e i ai nisi ituaiga o limu e aoga mo mafuaga ua taua i lalo mo le tele o 
meaola i le aloalo. Faaaogaina mo meaai, fale mo nofoaga o i'a atoa ai ma nofoaga mo le faafofoaina ma 
faafaileleina o nisi o meaola o le gataifale. O limu e i ai o latou aa e aoga tele mo le taofia o le oneone o le aloalo mai 
le tafia i au malolosi o le sami. 
 
Fuafuaga faataatitia a le afioaga 
0 ni manatu lava mai le komiti faufautua sa faaalia ai nisi o auala e faaitiitia ai limu i gataifale o Salua. O nisi o 
laasaga o le aveeseina lea o fale-le-taua mai luga o matafaga, faaitiitia le soona taina o le vaomatua aemaise ai le 
faasaoina lea o se ogasami mo le toe faatupulaia pea o i’a. 
 
Fautuaga 
Ia aloaia ma faamautuina aiaiga uma ua taua i le vaega muamua, ina ia faaitiitia ai le tulaga pagatia ua i ai le 
gataifale o le afioaga. 
 
Fuafuaga faataatitia a le ofisa o faigafaiva 
O le a taumafai le ofisa e saunia ni pepa o faamatalaga e uiga i aafiaga ma isi vaega eseese e afaina ai le siosiomaga 
o le gataifale faapea ai ma lona tamaoaiga mai i le tuputupu faatetelaina o le limu (vaovao).  
 

 

5.10 FAAAOGAINA LE MANA O TALOSAGA 
O talosaga ma talitonuga tuufaatasi faalelotu o se tasi lea o faamoemoega ua talitonuina lona taua aua le puipuia ma 
le faasologalemuina o le siosiomaga o le gataifale ma ona tamaoaiga. 
 
 
Fuafuaga faataatitia 
O le sao taua o Faafeagaiga o le unaia lea ma faamalosi-au i tagatanuu ina ia latou faatauaina le taua o le puipuia 
ma le faasaoina o le siosiomaga o le gataifale ma ona tamaoaiga. O se sao taua tele le tapueina o finagalo o tagata 
ina ia galulue faatasi aua le foia o faafitauli o loo aliae rnai i le siosiornaga o le gataifale rna ona tamaoaiga. 
 
Na taua e vaega o le afioaga le aoga ma le taua o talosaga mo le foia o faafitauli (Galu ma Afa malolosi rna isi), o loo 
feagai nei ma faigafaiva ma le siosiornaga o le gataifale o Salua. Sa lagolagoina loa e le korniti faufautua lenei 
fautuaga ma fautuaina ai le taupati faatasi o le aufailotu ma le mamalu o le afioaga 

 
 
6. FAAMATALAGA I LE AFIOAGA 

 
 
 

Faamatalaga Aofaiga 
O le faitauaofai o tagata o lenei alalafaga 500 - 600 
O le aofai o aoga i totonu o lenei afioaga Tulagalua 1 

Ekalesia i totonu o le afioaga 

EFKS 1 

Metotisi 1 

Aposetolo 1 

O le umi ole aau o le afioaga (iata) 900 

O le mamao o le aau mai le matafaga (iata) 100 

O le loloto (futu) o vaega e aupito sili ona loloto pe a pe le tai i le taimi nei. 8 - 10 

O le loloto (futu) o vaega e aupito sili ona loloto o le aloalo ae lei afaina i le afa 8 - 10 

Faamatalaga Tau Faigafaiva Aofaiga 

O faitauaofai o tane faifaiva e fagogota i le sili atu ma le tasi le aso o le vaiaso 20-40 

O le faitauaofai o tina faifaiva e fagogota i le sili atu ma le tasi le aso o le vaiaso 5-10 

O le aofai o tagata e fagogota i tuaau mai le tasi le aso i le vaiaso 16-20 

O le aofaiga o paopao e faaaogaina mo faigafaiva o le afioaga nei 20 

Isi 
Faigafaiva  Isi taumafa o le Sami Taimi faaalu mo le aofaiga e 10 o 

meataumafa taitasi ua taua 
Matau  Tuitui 15 minute 
Upega  Faisua 2 itula 
Afaafaloloa  Ula 3 itula 
Fana-tuaau  Pa’a – (limago) 3 itula 
Matatao-Pau  Laumei E seaseamaua 
  Sea 30 minute 
  Limu 30 minute 
 
 
 
VAEGA TAUA O LE SIOSIOMAGA MO FAIGAFAIVA 

Vaega Vaega Taua (sikuea mita) 
Taimi nei 10 tausaga ua tea 

Amu < 100 > 700 
Vaovao o le Sami 200 - 300 100 - 200 
 
7. KOMITI O LE FAASAO 
Faafeagaiga Taulagi : Rev Ioelu Leatio’o 
Peresitene Autalavou : Luatutu Mao 
Pulenuu : Taupaū Agafili 
 
KOMITI MATAI   KOMITI AUMAGA  
Auapaau Utugogo   Apete Taupaū 
Auapaau Laauli   Manaia Tavita 
Auapaau Enoka   Fonofili Faiumu 
    Tu’uaga A. Seu 
 
 

Ituaiga Ia/ Figota Ituaiga Faigafaiva Taimi Faalu mo le tasi le tauia /10 ia 

I’a maua soo se (5)  Taimi nei 10 tausaga ua tea 

1. Mataeleele Mata/Lama 3-4 itula Le atoa se itula 

2. Pone Mata/Lama 3-4 itula Le atoa se itula 

3. Alogo Mata/Lama 3-4itula Le atoa se itula 

4. Lo Mata/Lama 3-4 itula Le atoa se itula 

5. Fuga Mata/Lama 3-4 itula Le atoa se itula 

Figota maua soo se (3)    

1. Faisua Tofu Faisua 3-4 itula Le atoa se itula 

2. Aliao Lama 3-4 itula Le atoa se itula 

3. Gau Lama 3-4 itula Le atoa se itula 

1 Rev. Ioelu Leatio’o  2 Taupaū Agafili  3 Siaosi Auapaau  4 Manaia Tavita   
5 Auapaau Laauli 6 Tavita (METI) 7 Saloma 8 Auapaau Tugogo 9 Fonofili Faiumu 

10 Apete Taupaū 11 Tuuaga Auapaau Seu 12 Mulipola Tapaau 13 Fiau (METI) 
14 Luatutu Mao 


